
ENNYANJULA

Amatendo gonna amalungi era amajjuvu ga Allah omulezi
w’ebitonde. Tumusaba asse okusaasira n’emirembe ku

mubaka Muhammad (2) n’abenyumba ye ne ba swahaaba
bonna.

Mazima omwezi gwa Allah (oguyitibwa) Muharram mwezi
gwa Kitiibwa era gwa mukisa, nga gwemwezi okusooka
mumwaka okusiinziira ku kalenda y’obusiraamu (Hihir) era
nga gumu ku myezi egyemizizo egyo Allah gyeyayogerako
n’agamba nti:

{ Mazima omuwendo gw’emyezi ewali Allah giri emyezi
kumi n’ebir1 egirt mukitabo kya Allah (Qur’aan) okuva
olunaku lwe yakola eggulu n’ensi. Mugyo emyezi ena gya
mizizo (tegirwanirwamu): eyo y eddiini engolokofu. Kale
temulyazamanyanga mu gyo emyoyo gyammwe....}

Hadiith nga eva ku Abi Bakarah nga agijja ku Nabbi 4 . 1a
alu s 42le yagamba nti:

“ Omwaka gulimu emyezi kumi n’ebiri, mu gyo mulimu
emyezi ena gyamizizo: Esatu ku gyo girinaaniganye Dhul
qaada (okwe kumi n’ogumu), Dhul hijja (ogwe kumi n’ebiri)
ne Muharram (ogw’oluberyeberye) ne Rajab
(ogw’omusaanvu) oguli wakati wa Jamaadah
(ogw’omukaaga) ne Shabaan (og’omunaana). Hadiith ya bukhar

Era nga omwezi ogwo gwatumibwa erinnya Muharram
kubanga gwamizizo, n’olw’okwagala okkakasa emizizo

gyagwo.
Allah okugamba nti:

“ Temulyazamanyanga mu gyo emyoyo gyammwe”’

Yali ategeeza nti: temulyazamanyanga emyoyo gyammwe
mumyezi gino ena egy’emizizo, kubanga omusango
gwobulyazamaanyi n’ebyonoono ebikoleddwa mugyo guba
munene nnyo okusinga kwogwo ogwebikoleddwa mumyezi
emirala.

Ate ye Ibn Abbaas yagamba ku a’ya eno nti:

“Allah y’atugaana okweryazaamanya n’okukola ebyonoono
Mu myezi gyonna (egirt mumwaka) n’okusingira ddala mu
myez1 gino ena era n’agifuulira ddala egyemizizo



n’agulumiza emizizo gyagyo era n’afuula amazambi mugyo
nga manene okusinga ku myezi emirala nga bweyafuula
empeera yemirimu emirungi mugyo nga yawaggulu.

Ate ye Qataadah yagamba ku a’ya eno nti:

“ Mazima obulyazamaanyi mu myezi egyemizizo, Nsobi
nenne nyo era guba gwannaggomola bwogerageranya
nemyezi emirala. Newankubadde nga obulyazamaanyi
mumbeera zonna musango munene naye ate Allah agulumiza
ekintu kyonna kyaba ayagadde. yagamba nti:

“ Allah yagulumiza Swafaaya mubitonde bye, Yagulumiza
mubamalayika Ababaka, wamu nemubantu, nagulumiza
mubigambo okumujjukira (dhikirihi) n’agulumiza munsi (oba
mubifo) emizikiti era n’agulumiza mu myezi Omwezi gwa
Ramadhan, ne myezi gyemizizo, nga bweyagulumiza
munnaku olunaku Iwokutaano, nagulumiza mubiro ekiro kya
Lailatul Qadri.

Kalenno tukeekeddwa okugulumiza ebyo Allah
byeyagulumiza, kubanga okugulumiza eri abalina amagezi

n’okutegeera kuteekeddwa kuba eri byo Allah byelagulumiza
(laba tafusiiri ya Ibn kathiir mu surat Tauba a’ya 36)



OBULUNGI BWOKUYITIRIZA OKUSIIBA
OKWA KYEYAGALIRE MUMWEZI GWA
MUHARRAM

Hadiith nga eva ku Abu Huraira yagamba:

“Nabbi # yagamba nti: Okusiiba okusinga obulungi
oluvannyuma Iwa Ramadhan kwe kwomwezi gwa Allah
Muharram”

Era ekigambo kye nti “Omwezi gwa Allah” Okugatta omwezi
ku Allah, kugatta kwa kugulumiza. Era omusomi omu
yagamba nti: ‘Ekirabika kungulu kwekuba nti Nabbi yali
ategeeza mwezi gwa Muharram gwonna’

Naye ate kyakakata nti NabbiZ teyasiiba mwezi gwonna
mulamba n’akamu okujjako ogwa Ramadhan. Nekiba nga
kitegeeza nti Hadiith eno etukubiriza okuyitiriza okusiiba mu
mwezi gwa Muharram so ssi kusiiba mwezi gwonna
mulamba.

Era nga bwekyakakata okuva ku Nabbi# nti yali ayitiriza
nyo okusiiba mu mwezi gwa Shabaan, Naye oba olyawo nga
obubaka obulaga obulungi bwa Muharram teyabufuna
okujjako mukiseera kyenkomerero y’obulamubwe
oluberyeberye nga tannaba kwekwata mukulusiiba.



ALLAH AGULUMIZA KYONNA KYABA AYAGADDE
MUBISEERA N’EBIFO

Yagamba Al Izzu Ibn Abdul Salaam nti:

‘Okusukkulumya ebifo n’ebiseera ebimu kubirala
kwawulwamu emitendera ebiri: Ogusooka: kwabyansi,..
n’omuteeko ogwokubiri: kwabyaddiini era nga bizimbiddwa
kukugaba kwa Allah eri abaddu be mukyo n’okusukkulumya
empeera y’abo abakozi, nga bwolaba nti ya sukkulumya
omwezi gwa Ramadhan kumyezi emirala egisigadde,
nabwekityo olunku Iwa A’shuura’a... obulungi bwebyo budda
eri okugaba kwa Allah n’okuloongosa eri abaddu be mubyo.

EBYAFAAYO BY’OLUNAKU LWA A°’SHUURA’A
Ibn Abbaas yagamba:

“NabbiZ bweyatuuka e Madiina nalaba Abayudaaya nga
basiiba olunaku lwa A’shuura’a yagamba: kiki ekyo?
Nebamugamba nti: Olunaku luno lutukuvu (lulongoofu)



Allah yanunula Abaana Ba Isirayiri kumulabe wabwe
(falaawo) bwatyo Musa n’alusiiba, nagamba: Ate nze
abasiinga okuba n’akakwate ku Musa okubasinga, Bwatyo
(Nabbi) n’alusiiba era n’alagira lusiibwe nga.

Ate munjogera ya Musirim mulimu nti: ¢ Olunaku luno
Iwakitiibwa kubanga Allah yataasizaamu Musa n’abantu be,
nannyikiramu Falaawo nabagoberezi be’

Era ekigambo ekigamba nti: Musa n’alusiiba, Musirimu
yayongerako nti: Olwokwebaza Allah owekitiibwa Kale naffe
kyetuva tulusiiba, ate enjogera endala eya Bukhari egamba
nti: Naffe kyetuva tulusiiba olwokulugulumiza.

Bwatyo ne Imaam Ahmada yayogera Hadiith eno

nayongeramu nti: ‘Era nga Iwelunaku eryato lwelyatebenkera
ku............ Nuuh nalusiiba olw’okwebaza(Allah).

Nekigambo kye nti: N’alagira (Nabbi) lusiibibwe, waliwo
enjogera endala eya Bukhaar nti: Nagamba ba Swahaaba be
nti: Mmwe mulina okusiinga okugoberela Musa okubasinga
(Abayudaaya) kale mulusiibe nga.

Okusiiba olunaku Iwa A’shuura’a kwava dda nga
kumanyiddwa wadde mubiseera eby’obutamanya (Jahiriyya)
nga Nabbi Muhammadi£ tannaba kutumibwa. Era nga
bwekyakakata okuva ku Maama A’sha bweyagamba nti:

“ Abantu b’omu Jahiriyya balinga balusiiba.

Omumanyi ayitibwa Qurutubi yagamba nti: Oba oly’awo
aba Quraish b’ali mukulusiiba besembesa amateeka (sharia)
g’abo abaasooka nga Nabbi Ibrahiim# Kubanga kyakakata
nti ne Nabbi kennyini yali nga alusiiba nga akyali na Makka
tannaseenguka kugenda Madiina, Naye ate bweyasenguka
n’agenda e Madiina n’asanga Abayudaaya nga balukuza
n’ababuuza ensonga Iwaki balukuza nebamuddamu nga
bwetwalabye mu hadiith waggulu, bwatyo n’alagira
okubawukanako mukyokulufuula olw’okujaganya (Eid) nga
bwekiri mu Hadiith eyo wammanga:

Hadiith nga eva ku Abi Muusa — Allah yasiima kuye-
Yagamba : “ Olunaku Iwa A’shuura’a abayudaaya baalinga
balukuza” ate munjogera ya Musirimu: Lwalinga olunaku
lwa A’shuura’a Abayudaaya balugulumiza nga b’alufuula
lunaku lukulu (Eid) era munjogera endala eya Musirimu
B’ali abantu be Khaibara (Abayudaaya) b’alufuula lunaku
lukulu, nga bambaza abakyala baabwe mulwo ebikomo
n’ebyokwewunda byabwe”. Nabbi2 Nagamba (ba
Swahaaba) nti: “Ate mmwe mulusiibe nga”

Era nga ekyo kiraga nti ekyaleetera okubalagira balusiibe
kwali kwagala kwawukana kubayudaaya mumbeera yokusiiba
olunaku ate bbo Iwebasiibulukukiramu: Kubanga olunaku
Iwa Eid telusiibibwa.



OBULUNGI BWOKUSIIBA A’SHUURA’A.

Olunaku luno lulina ebirungi bingi n’empeera nnene eri eyo
alusiiba era obujulizi bungi mu sunna z’omubaka ¥ obulaga
obulungi bwalwo.

Hadiith nga eva ku Ibn Abbaas - Allah yasiima kubo
bombiriri- yagamba nti: ““ Salabako lunaku lwonna Nabbi

% lwe yalafuubana nga ennyo okulunoonya alusiibe
olwobulungi obululimu okusinga ennaku endala nga olunaku
Luno olwa A’shuura’a, n’omwezi guno nga ategeeza ogwa
Ramadhan”.

S A 3G ) A e cadal ) el ) sdle amaliat 2 all JU
(1976 suasls) " 4l

Nabbi % yagamba : “ Okusiiba olunaku lwa A’shuura’a
mazima ddala nze neyambisa nalwo eri Allah okusonyiwa
omwaka oguddako™.

Era nga ekyo kiraga ebirungi bya Allah gyetuli (Abantu
b’ekibiina kya Nabbi ) bweyatuterawo olunaku lumu nga
okulusiiba kitusonyiyisa amazambi agomwaka oguddako
mulamba. Allah yennannyini birungi ebisinga obunene.



LUNAKU KI OLUBEERA OLWA A’SHUURA’A

Omumanyi owekitibwa ayitibwa Al Nawawie — Allah
amusaasire- yagamba nti:

A’shuura’a ne Ta’suu’a’a manya abiri gawaangazibwa, era
nga ekyo kyekyatikirivu mubitabo byolulimi (Oluwalabu)
Bannaffe b’agamba nti: A’shuura’a Iwelunaku Olwekkumi
mumwezi gwa Muharram ate Ta’su’a’a Iwelunaku
olw’omwenda mugwo. Ekyo ky’ekigambo ky’abamanyi
abasinga obungi... era nga ne Hadiith ekyo kyezigamba
kubanga nenjogera yazo ekyo kyetegeeza, era nga
kyekimanyiddwa eri bannanyini lulimi (Oluwalabu).

Era nga (A’shuura’a) linnya lyabusiraamu lyali
terimanyiddwa mujahiriyya.

Ate ye Ibn Qudaama — Allah amusaasire- yagamba nti:

* A’shuura’a lwe lunaku olwe Kumi mumwezi gwa
Muharram’ era nga kye kigambo kya Sa-eed Ibn Musayyab,
ne Al Hassan, olwa Hadiith ya Ibn Abbaas egamba nti:

“ Yalagira Omubaka wa Allah okusiiba olunaku Iwa
A’shuura’a era nga lwe lwekumi mu Muharram”

KIRI SUNNAH OKUSIIBA TA’SU’A’A NE A’SHUURA’A

Abudallah bn Abbaas — Allah yasiima kubo bombiriri-
atunyumiza n’atugamba nti:

‘Mukiseera Ombaka wa Allah weyasiibira olunaku Iwa
A’shuura’a, era n’alagira okulusiiba, b>’amugamba (ba
Swahaaba) nti: Owange gwe Omubaka wa Allah mazima
olunaku luno Abayudaaya na Bakulisitaayo balugulumiza
(balukuzai, balujaganya) n’agamba Omubaka wa Allah nti:
Omwaka ogujja Insha’a Allah tujja kusiiba n’olwomwenda”
Nagamba (Ibn Abbaas) Naye ate omwaka oguddako
gwagenda okutuuka nga NabbiZ amaze okufa.

Ate Imaam Shafie, nebanne, ne Imaam Ahmad, ne Ishaaq,
N’abalala b’agamba nti: Ekirungi kwekusiiba olunaku
olw’omwenda n’olwekkumi wamu, kubanga Nabbi 4 L=
~lu g 4l yasiiba olunaku olwekkumi, era n’amalirira okusiiba
olw’omwenda.

Okusinziira kwekyo, okusiiba A’shuura’a kulimu emitendera:
Ogusembayo wansi kwekulusiiba Iwokka, ogusemba waggulu
kwekulusiiba wamu n’olwomwenda. Era buli okusiiba
gyekukoma okuyitirira mu mumwezi gwa Muharram
kyekisinga okuba ekirungi.

EKIGENDERERWA MUKWAGAZISA OKUSIIBA
TA’SU’A’A (OLWOMWENDA)

Omumanyi ayitibwa Nawawie — Allah amusaasire- yagamba
nti:

* Abamanyi muffe n’abalala bayogera ensonga ezenjawulo
kubimu kubigendererwa mukusiiba olunaku lwa Ta’su’a’a.

Esooka: Nti mazima ekigendererwa mwekyo kwawukana ku
Bayudaaya mukubeera nti bbo basiiba lwa kkumi (a’shuura’a)
Iwokka.

Ekyokubiri: Nti mazima ekigenderwa mwekyo kuyunga
lunaku lwa A’shuura’a n’okusiiba kubanga (Nabbi 4le & la
~lu 5) yagaana okusiiba olunaku Iwokutaano nga
Iweyawulidde lwokka. Yabyogera Al khatwaabi N’abalala.

Ekyokusatu: Kwerinda kusiiba olwe kkumi olw’okutya
okuba nti omwezi gwali mukendenvu (munnaku) oba okuba
nti w’aliwo ensobi mukubala (ennaku zagwo) nekiba nti
olw’omwenda mumuwendo ate lwe lwekkumi mukiseera

kyekimu.

Naye ensonga esiinga okuba ey’amanyi muzonna ye y’okuba
nti ekigenderera mukyo kwagala kwawukana ku Bayudaaya.

Sheikh Al Islaam Ibn Taimiyya - Allah amusaasire-
yagamba:

“Yagaana Nabbi 2 okwefaananyiriza Bannanyini kitabo
(Abayudaaya naba Kulisitaayo) mu Hadiith nginji nga
bweyagamba ku AShuura’a nti:

“ Bwennaaba nga mpangadde okutuusa omwaka ogujja
njakusiiba olw’omwenda’’.

Ate ye Ibn Hajar yagamba mukunnyonnyola Hadiith eyo

“ Bwennaaba nga mpangadde okutuusa omwaka ogujja
njakusiiba n’olw’omwenda’’

Nti: Ekyokuba nti yali (Nabbi# ) amaliridde okusiiba
olw’omwenda kitegeeza nti tolina kulwawula mukulusiiba
(olw’omwenda) wabula alwongerako olunaku olwekumi si
nsonga mumbeera yakwerinda oba Iwakwawukana kuba
Yudaaya naba Kulisitaayo, ekyo kyekigambo ekisinga okuba
ekituufu era nga nenjogera za Musilimu ezimu zikisiinyako.

OKULAMULA KUKUSIIBA A’SHUURA’A NGA
LWEYAWULIDDE

Yagamba Sheikh Al Islaam Ibn Tayimiyya nti:

“ Okusiiba olunaku Iwa A’shuura’a kusonyiyisa (amazambi)
gamwaka mulamba kale tekitamwa (tekirina buzibu)
okulwawula mukulusiiba.

OLUNAKU LWA A°’SHUURA’A LUSIIBWA
NEBWELUBANGA LUTUUSE KULWA MUKAAGA
OBA OLWOKUTAANO

Kyagogerwa era nga kikakafu kiri nti twaganibwa okusiiba
olunaku Iw’okutaano nga Iweyawulidde, era bwekityo
n’olw’omukaaga lwaganibwa okujjako mukusiiba
okwetteeka, naye okugaanibwa kuvaawo singa olumu kuzo
lugattibwako olunaku olulala, oba singa lukwatagana
nembeera ekkirizibwa (mukusiiba) nga okusiiba olunaku
n’okulyamu olunaku, oba okuba nti okusiiba kwa kweyama,
oba kwakuliwa oba okusiiba nga kw’akusabibwa nga olunaku
Iwa Arafat, ne A’shuura’a.

Yagamba omumanyi ayitibwa Al Buhuut — Allah amusaasire-
nti:

‘Era kitamwa okusiiba olunaku Iwomukaaga ng’olwawudde
mubugenderevu, Olwa Hadiith ya Abdullah bun Bishir nga
agijja kumwannyina “ Temusiibanga olunaku lwomukaaga
okujjako okusiiba okwabalalikwako”

Kubanga Abayudaaya balugulumiza era balukuza, kati
mukulwawula (nga bbo bwebakola) mulimu
okubeefananyiriza.. okujjako singa lukwatagana (olunaku
Iwa A’shuura’a) n’olwokutaano, oba olwomukaaga, oba
okwatagana n’okusiiba okwabulijjo nga Olunaku lwa
Arafat, A’shuura’a, nga mumbeeraze abaddenga azisiiba
awo tekitamwa (okusiiba kulwomukaaga nga
Iweyawulidde, oba olwokutaano) kuba okubanga kibadde
mumbeera ze eza bulijjo kirina amakulu munsonga eyo.

TUKOLA TUTYA SINGA TUBUZAABUZIBWA
ENTANDIKWA Y’OMWEZ1?

Imaan Ahmad —Allah amusaasire — yagamba:

‘Singa abuzabuzibwa kuntandikwa y’omwezi (gubonese oba
nedda) asiiba ennaku satu, nga ekimukozesa ekyo kwekuba
omukakafu nti asiibye olw’omwenda n’olwkkumi.

Omuntu yenna aba tamanyi oba omwezi gwa Muharram
guyingidde (gubonese), n’ayagala okwerinda olunaku
olwekkumi (A’shuura’a) alina kuzimbira kukujjuza Dhul Hayjj
ennaku asatu nga bwekimanyiddwa, ate oluvannyuma n’asiiba
olw’omwenda n’olw’ekkumi, nabuli ayagala okwerinda
olunaku olw’omwenda asiiba olunaku olw’omunaana
(mumuharram) n’olw’omwenda n’olw’ekkumi. Kubanga
singa Dhul Hajj abeera mukendeevu (n’ataweza naku makumi
asatu) bw’osiiba (olwomunaana, nolwomwenda
n’olwekkumi) osigala oli mukakafu nti Ta’su’a’a ne
A’shuura’a ozisiibye.

N’olwokuba nti okusiiba A’shuura’a kwakyeyagalire
sikwatteeka, abantu tebalagirwa kunoonya mboneekerala
yamwezi gwa Muharram nga bwebalagirwa okunoonyereza
emboneekerera y’omwezi gwa Ramadhan ne Shawaal.

OKUSIIBA A’SHUURA’A KUSONYIYISA KI?
Imaam Al Nawawie — Allah amusaasire yagamba:

‘(Okusiiba A’shuura’a) Kusonyiyisa amazambi gonna
amatono’, ekyo nga kitegeeza nti omuntu asonyiyibwa
amazambi ge gonna okujjako amanene.

Oluvannyuma n’agamba: ‘Okusiiba olunaku Iwa Arafat,
kusonyiyisa emyaka ebiri, ate Olunaku lwa A’shuura’a
lusonyiyisa Omwaka mulamba, ate okumiinisa kwe bwe
kukwatagana n’okumiinisa kwa Bamalayika, asonyiyibwa
amazambi geyakulembeza okkola.. Buli muntu yenna
mwebyo ebimenyeddwa alina obusobozi bwokusonyiyibwa,
bwasangibwa nga alina amazambi amatono agokusonyibwa,
asonyiyibwa, ate bweyesanga nga talina mazambi matono
wadde amanene awandiikibwako (olwokusiiba kwe) ebirungi
era n’asitulwa nakwo amadaala, naye ate bwasangibwa nga
alina ezambi eddene oba amanene nga talina matono,
tusuubira nti akendeerezebwako kumazambi ge amanene.

Ate ye Sheikh Al Islaam Ibn Tayimiyya yagamba nti:
‘Okusonyiyibwa (omuntu kwafuna) olwokwetukuza,
okusaala, okusiiba Ramadhan, Arafat, ne A’shuura’a, kuli
kumazambi matono gokka.

OBUTEYINULA NA MPEERA ZAKUSIIBA

Abantu abamu beyinulira kukusiiba ennaku nga olwa
A’shuura’a, oba olwa Arafat, abamu batuusa n’okugamba nti:
Okusiiba kwolunaku Iwa A’shuura’a kusonyiyisa omwaka
mulamba nekusigala okusiiba Arafat nga nyongereza
kumpeera.

Sheikh Ibn Al Qayyim abantu abalina endowooza eyo
y’abogerako n’agamba:

“Tamanyi oyo eyeyibaala nti okusiiba Ramadhan, ne swalah
ettaano, byebisiinga empeera eyamaanyi okusiiba kwa Arafat
ne A’shuura’a, ate nga nabyo bisonyiyisa ebir1 wakati wabyo
singa amazambi amanene gewaliddwa, Okuva ku Ramadhan
okutuuka ku Ramadhan endala, ne Juma okutuuka kundala
tebisobola kusonyiyisa mazambi matono okujjako nga
ogasseeko kubyo okw’ewala amazmbi amanene. Nekiba nti
birina kubaawo byombiriri okufuna amaanyi agakusonyiyisa
amazambi amatono.

Abamu kubeyinula mwemuli alowooza nti okugonda kwe (eri
Allah) kusiinga okujeema kwe, kubanga tabala mwoyo gwe
kubibi byagwo, era tanoonyereza ku byonoono bye era bwaba
nga akoze ebirungi abyekuumira nabyesigamirako, nga oyo
eyenenyeza Allah (aleeta Isitigifaar) n’olulimi lwe, oba
n’amutendereza mulunaku emirundi kikumi, oluvannyuma ate
n’ageya Abasiraamu, era nayuzaayuza ebitiibwa byabwe,
nayogera ebitasanyusa Allah okumala olunaku lulaamba, Oyo
olubeerera afumintiriza kubulungi bw’okutendereza naye
n’atafaayo kutunulako kubibonerezo ebyatekerwa tekerwa abo
abageya (bannaabwe) abalimba, abolugambo nebibi ebirala
ebigwa mukkowe eryo ebiyitira kululimi.

Okwonno kuba kweyibaala kwennyini okuwedde emirimo.

OKUSIIBA A’SHUURA’A ERI OYO ALINA OKULIWA
RAMADHAN

Abamanyi mu Irimu eya Figh b’ayawukana kukulamula
kw’okusiiba okwakyeyagalire nga tonnaba kuliwa Ramadhan,

Bahanafiyya (Aba mathihab ga Imaam Abu Haniifa)
nebagamba nti: Kikkirizibwa okusiiba olusiiba olwa
kyeyagalire wadde nga tonnaba kuliwa Ramadhan nga tewali
kutamwa kwonna kwekyo, kubanga okuliwa sikwatteeka
mbagirawo,

Ate bo Bamaalikiyya neba Shafi’eyya (Aba Mathihabu ga
Imaam Maalik ne Imaam Shaafi’e) nebagamba nti
kikkirizibwa okusiiba olusiiba olwakyeyagalire nga tonnaba
kuliwa Ramadhan naye nga Kitamwa, kubanga ekyo kiretera
omuntu okukeereya okusiiba okwetteeka kuye.

Omumanyi ayitibwa Al Dusuuqgy yagamba:

‘Kitamwa okusiiba (olusiiba) olwa kyeyagalire eri oyo alina
okusiiba okwetteeka, nga okusiiba okw’okwetema engalike,
okwokuliwa, n’okwomutaango, si nsonga okusiiba
okwakyeyagalire okwo kwakulembezza kukwetteeka
kukakafu aba si kukakafu nga A’shuura’a, n’olwomwenda mu
Dhul hijja (Olwa Arafat).

Ate bbo Bahanaabira (Ab’amathihabu ga Imaam Ahmad)
nebagamba nti: Kiri haraamu (tekkikirizibwa) okusiiba

olusiiba olwakyeyagalire nga tonnaba kuliwa Ramadhan, era
nti okusiiba kwakyeyagalire okwo sikutuufu singa obudde
buba bukumala (bukusobozesa) okuliwa, era oteekeddwa
okutandika n’okwetteeka osobole okukumala.

Kalenno kigwanidde eri omusiraamu okwanguyiriza okuliwa
Ramadhan asobole okusiiba Arafat, A’shuura’a nga talina
buzibu bwonna. Naye singa asiiba Arafar oba A’shuura’a
n’okumalira okwokuliwa okuva ekiro afunamu empeera
y’okuliwa okwetteeka.

EBIZUULE KU LUNAKU LWA A’SHUURA’A

Sheikh Al Islaam Ibn Tayimiyya-Allah amusaasire-
Yabuuzibwa kubintu abantu abamu byebakola ku lunaku Iwa
A’shuura’a nga okwesiiga wanja, okunaaba okwenjawulo,
ckwekuba Hanna’a (hina) okufumba ebijjulo, okujaganya,
n’ebintu ebirala ebigwa mukkowe eryo bantu byebakola,
birina obujulizi bwonna oba nedda?

Okuddamu: Tewali Hadiith yonna ntuufu kuva ku Nabbi
2 wadde ku ba Swahaaba be, yadde ba Imaam b’obusiraamu
kababe ba Imaam abana oba abalala bonna ab’ali
bakyogeddeko nti kituufu, era teri wadde mubannanyini
bitabo ebyesigamiddwako nga bituufu yali akyogedde, k’abe
Nabbi kababe ba Swahaaba, oba bataabi iena era tekiriiko
bujulizi butuufu wadde hadiith ennafu, wabula waliwo
Hadiith ezogerwa okuva kuboluvannyuma nga okugamba nti
“oyo yenna anaaba kulunaku Iwa A’shuura’a talwaala
omwaka ogwo gwonna” nendala nti: “ Omuntu yenna
alabirira abantu be obulungi kulunaku Iwa A’shuura’a Allah
amugaziyiza enfuna ye omwaka gwonna” naye
okwekennenya kulaga nti zonna zagunjibwawo bugunjibwa
era yenna okugamba nti ebyo bigambo bya Nabbi aba
akulimbye.

Oluvannyuma Sheikh yannyonnyola mubufunze ebikemo
ekibiina kino (ekya Nabbi% ) byekizze kiyitamu, nebizze
bigwawo nga okuttibwa kwa Hussein — Allah yasiima kuye-
nabiki obubinja obwenjawulo byebwakola olwekyo
n’agamba:

‘Nekifuuka ekibinja ekitamanyi ekirwazaamanyi: Nga si
kyikkiriza kinnanfusi, oba nga kibuze olwobutamanya,
kyolesa okwagala kyakyo gyekiri n’eri abenju ya Nabbi,
kifuula olunaku Iwa A’shuura’a nga lunaku lwakukungubaga
nakunakuwala nakukuba biwoobe, nekyolesa mulwo obumu
kububonero bwobutamanya (Jahiriyya) nga okwekuba empi
kumatama, okuyuzaayuza ensawo, n’okwekuza nennekuza
eyajahiriyya, n’okuyimba ebitontome ebyennaku n’ennyiike,
nokunyuma emboozi n’amawulre ebijjudde obulimba, nga
temuli mazima gonna okujjako okuzza obujja okunakuwala,
n’okusosola mumawanga, nokusiikuula entalo nenkayaana,
nokuteeka ebikemo (fitina) wakati mu basiraamu,
nokwongerako kwebwo okuvuma abo ab’atusooka
oluberyeberye, era obubi bw’abantu abo (abakola ebyo) eri
abusiraamu tosobola kubulojja n’obumalayo.

Abonno b’afunayo abali ekyennyume kyabwe nga bbo bantu
abalabika okuba nga abaagala ennyo Hussein n’abenyumba
ye, oba okubanga bali mubatamanyi abenganga okwonoona
n’okwonoona, obulimba n’obulimba, ekibi n’ekibi, ebizuule
n’ebizuule nebassawo ebintu ebiraga essanyu n’okusanyuka
mu lunaku Iwa A’shuura’a nga okwesiiga wanja (ku maaso)
n’okwetonatona, n’okugulira abantu babwe byonna
byebaagala n’okufumba ebijjulo ebitali byabulijjo, nebirala
ebiringa ebyo mubikolebwa ku bubaga nokujaganya. Abo
nebabeera nga enkola yabwe yakufuula lunaku Iwa
A’shuura’a nga Iwakujaganyizako nga bwebajaganya ennaku
enkulu endala, ate bbo bali abalala nebalufuula
Iwakungubagirako nga boolesa okunakuwala wamu nessanyu,
Naye ebibinja byombiriri bikyamu biri bweru wa Sunnah.

Ate ye Ibn Al Haaj — Allaha amusaasire — yagamba:

‘Ebimu ebizuule ku lunaku Iwa A’shuura’a, ye muntu
okugenderera okutoola zakaaye mulwo, mumbeera
eyokugikeereya oba okujanguyiriza, oba okululondobamu
n’olusalirako enkoko, n’okwesiiga hina er1 abakyala

Tusaba Allah atuteeke mwabo abagoberera Sunnah za Nabbi
we owekitiibwa, era atuwangalize kubusiraamu, atuttire
kubukkiriza, atusobozese okkola byayagala era byasiima, nga
bwe tumusaba atuyambeko mukumujjukira, n’okumwebaza,
n’okulongoosa okumusiinza, era akkirize ebirungi byetuba

tukoze, atufuule abaddu abamutya, Asse okusaasira kwe
nemireembe ku Nabbi £ nabenyumba ye neba Swahaaba be

AMEEN

